
«Յանուն Հօր եւ Որդւպ եւ Հոգւոյն սրբպ. սւմէն»։
յ/–ձ%Խ . ; -Հ ՚*  ..՝ ; ՚  • ։;՜>

«Զի որպէս յսւրեաւ Քրիստոս ի մեոելոց ւիաոօքն Հօր, նոյնպէս 
և մեք ի նորոգումն կենաց շրջեսցուք» (Հոոմ. Զ  4 ) ։

• Ինչպես Քրիստոս յմեոելներից հարություն աոավ Հոր փստքով,
՚*  այնպես Լւ մեն^ քայլենք դեպի նորոգումը մեր կյանքի։

* Սիրեցյսվ ժողովուրդ Մեր,
Զատիկ է այսօր, ուրախ եղեք ու ցնծացեք։

.1։ ■ - - ■ ՜ <4 -■■■ ՚  ՝ "՜
՝.. I Սուրբ Զա տ իկ, երբ ՝բոլորս մեր հոգի ների՝ լույսի տակ տեսնում ենք շո– 

՝ ղակաթ պատկերը Հիսոսփ հրաշք հարության։
Հի սուսի –ծննդյան ո՛ւ՝– –կյանքի,։ Հիսոաի խաչելության ու հարության մա­

սի# վկայում" են ականատես ավեւոարանփչ նե) ւ ը <և՛՚. ժամւսնսւկակի ց .հիշատա– 
“ ՚կսքրանները։ Վկւսյում են՝ հետագա դարերնՏու սերունդները .բոլոր։ Վկայում 

են բոլոր ժամանակների՝ հավերժական կյանքի տեսիլքով մահվան. դեմ 
1 –մաքառո՛ղ .՜ւեյնթիվ, անհամար բազմությունները մարդկանց։

. ՝>-՝ Այո7,՚՚^մԱ ւրտ ա պ ես «յայ1եաէ ■■Քրիստոս՝ ի մեՈելոց, մահուամբ զմահ 
1՛՛ ՚կւվսեաց և յէսրէէւթեամբճ՜ իւրո՜վ մեզ զկեսւնս պարգևեաց»։
■«ո ■>՝ Ամեն ւևնգամ, ։երբ մեր հոգիներում հաոնում Է լուսաշող պատկերը Հի– 

սուսի հարության, մեր գիտակցության մեջ պայծառանում Է ոչ միայն հույսը



հավիտենական կյանքի, այլև հրամայականը՝ մարդկային կյանքը, մեր ա յ» 
երկրային անցավոր կյանքը, Հիսուսի Ավետարանի լույսով լուսավորելու, 
ձիսուսի Ավետարանի լույսով բեղմնավորելու, Հիսուսի Ավետարանի լույսով 
բարեշրջելու։

Հարց եք տալու Մեզ, թե ո՞րն է այդ հրաշագործ լույսը, որ ճառագայ­
թում է Հիսուսի Ավետարանից։ Մեր պատասխանն Լ այդ ճառագայթող 
լույսը, այդ հրաշագործ լույսը, մանավանդ Հիսուսի սերն է ամենապարփակ 
ու ամենահաղթ։ Կարդացեք Ավետարանները և պիտի հաստատեք, թե Հի– 
սուսի մեն մի խոսքը, Հիսուսի մեն մի արարքը, Հիսուսի հրաշագործություն­
ները բոլոր, հստակ ու պայծաո արտահայտություններն են նրա աստվածա­
յին սիրո, և միաժամանակ հրավերներ, ուղղված բոլոր մարդկանց, բոլոր 
ժողովուրդներին, բոլոր ժամանակներին, ա՞յդ սիրով ջերմացնելու հոգիները 
մարդկային, ա՛յդ սիրով շաղախելու կյանքի գործերը մարդկանց, ա յդ սիրով 
արգասավորելու պատմությունը մարդկության։

Սեր դեպի Արարիչը բարեխնամող և ղեպի Նրա արարչագործությունը 
հիասքանչ, սեր դեպի մարդը, դեպի բոլոր մեր նմանները անխտիր, ահա 
մայր ապրումը Հիսուսի, ահա սեպուհ պատվիրանը Նրա։ Աստածո ու մարդ­
կանց հանդեպ մեր սիրուց է, որ բխում է գոյության իմաստը երկրային 
կյանքի և ուրախությունը ապրելու, սերը բարու Ա ճշմարտի, սերը արդարու­
թյան ու խաղաղության, սերը շինարար աշխատանքի և համերաշխ գործակ­
ցության, մարդկանց Ա ազգությունների միջև։

Մարդու գոյությունը Ա պատմությունը պատահական և աննպատակ 
իրողություններ չեն։ Անհնար է համոզվել՝ թե մարդկային կյանքը, նյութա­
կան տիեզերքի կույր փոթորկումների մի ակնթարթի փրփուր է միայն։

Մեր սուրբ հայրերից Ներսես Շնորհալի կաթողիկոսը Ամենայն Հայոց 
մեզանից ութ հարյուր տարիներ աոաջ երգել Ա փառաբանել է այդ սերը, 
Հիսուսի սերը, աղերսելով, որ սւյդ սիրով ճմլվեն, շաղախվեն սրտերը մարդ­
կանց՝ «սէր անուն Յիսուս, սիրով քո ճմլեսւ, սիրտ իմ քսւրեղէն»։

Ինչքա՞ն այժմեական, ինչքա՞ն ճշմարտացի են հնչում այս սուրը խոս­
քերը նաև մեր օրերում։

Սիրելի հավատացյալներ, դիտեցեք աշխարհին, մեր ժամանակների 
կյանքի պատկերին, միջպետական հարաբերություններին, միջազգային 
անցուդարձերին ու պիտի տեսնեք, թե մարդկությունը այսօր Լլ տագնապում 
և տառապում է վատառողջ, հիվանդագին մղումներից, շահագործումներից, 
բռնություններից, ազգամիջյան ւստեւավառ թշնամություններից, եղբայրաս­
պան արարքներից, արյունալի պատերազմներից։

Մենք ևս, հետևաբար, Շնորհալի մեր մեծ Հայրապետի խոսքերով դի­
մենք հարուցյալ Աստվածորդուն, աղերսելով՝ Տեր մեր և Փրկիչ մեր Հիսոա 
Քրիստոս, Քո սիրովդ ճմլիր քարեղեն սրտերը մեր ժամանակների մարդ­
կանց և փրկիր մարդկային աշխարհը վերջնական կործանումից։

Երանի" թե մեր օրեոի պետությանց սահմանադրություններն ու օրենք­
ները ևս շաղախված լինեին Քրիստոսի սիրով, Քրիստոսի Ավետարանի խա­
ղաղարար շնչով։

Սիրելի ժողովուրդ, Զատիկ է այսօր, մեր Մայր եկեղեցին, Հայաստան– 
յայց առաքելական եկեղեցին, աշխարհի բոլոր քույր եկեղեցիների հետ, 
ցնծությամբ ու բարձրաղաղակ երգերով ավետում է հաղթական հարությանր 
Հիսուսի, հավատքով անսասան, որ ինչպես հարուցյալ Փրկչի սիրով ու զո–

հստերումով խափանվեց մեղքը աշխարհի և մահը պարտվեց հաղթությամբ, 
այնպես էլ նույն աստվածային սիբո լույսով մարդիկ ու ազգություններ պի­
տի կարողանան գտնել ճշմարիտ ճանապարհը խաղաղ ու արդար մի երկ­
րային կյանքի։

Որովհետև քրիստոնեությունը լավատեսական աշխարհայացք է՝ Աս– 
տուծո և մարդու նկատմամբ, փրկության վարդապետություն է, հաղթության 
ճանապարհ է։

Հիսուսի կյանքը եթե գերեզմանով վերջանար, այո1, քրիստոնեությունը 
կմնար ունայն վարդապետություն, սակայն նրա գերեզմանը դատարկ մնաց, 
խափանվեց չարը, ու պարտվեց նրա պտուղը՝ մահը։ Ահա թե ինչու սուրբ 
Աոաքյալը՝ Պողոս, փոթորկված ուրախությամբ, մեծ ստուգությունն է աղա­
ղակում. «Եթէ Քրիստոս չիցէ յարուցեալ, ընդունայն է քարոզութիւնն մեր, 
ընդունայն են և հաւատքն ձեր» (Ա Կորնթ. ԺԵ 14)։

Հա յ ժողովուրդը և մեր Մայր եկեղեցին, հարության տեսիլքով ոգեշընչ– 
ված, միշտ հավատացին չարի պարտության և կյանքի բարի ուժերի հաղ­
թանակին։ Այդ հավատքով մեր ազգը իր հերոսական պատմությունը կեր­
տեց և հասավ մեր օրերի վերածնունդին, իբրև ազգություն, իբրև պետու­
թյուն, իբրև մշակույթ ու իբրև ազգային եկեղեցի։

Քրիստոսի հարության ստուգությունը իր սրտում պայծառ, ազգային 
պատմության փորձը իր գիտակցության մեջ վաո, ժողովուրդը մեր, որ ի 
Հայաստան և ի սփյուոս աշխարհի, մնում է հաստատ իր հավատքի վեմի 
վրա, թե կգա օրը մարդկային բարի ու արդար ուժերի ամբողջական ու 
վերջնական հաղթանակի։ Հիրավի, հակաոակ մեր փոթորկահույզ դարա­
շրջանում դրսևորվող շփոթեցուցիչ և վհատեցուցիչ երևույթների սանձա­
զերծումի, այդ իսկ փոթորկումների ընդմիջից հետզհետե զարգանում է մեկ­
տեղումը և հզորացումը արդարության և խաղաղության ուժերի, աշխարհի 
բոլոր ժողովուրդների ազատատենչ լայն զանգվածների եղբայրության գի­
տակցության հաղթական զարթոնքով։

Հայաստանյայց աոաքելական եկեղեցին, իր Մայր Աթոո սուրբ էջ– 
միածնով, ամուր կանգնած մեր հինավուրց երկրի մայր հողի վրա, մահ– 
վամբ մահը հաղթած մեր ժողովրդի հետ մեկ սիրտ, մեկ հոգի, մնում է հա­
վատարիմ իր խաղաղության ուխտին, մնում է հավատարիմ իր մայր հայ­
րենիքի գերագույն շահերին, իր ազգի էքլ ավելի պայծաո ապագային, ու իր 
ճակատագիրը կապում է աշխարհի խաղաղարար ուժերի հաղթանակի հետ, 
միջազգային լարվածության վերացման ու պետությունների համերաշխ գոր­
ծակցության հրամայականների լույսի տակ։

Սիրելի հավատացյալներ, Խաղաղության Իշխանի հաղթական հարու­
թյան ստուգությունը մեր հոգիներում, աղոթենք ու գործենք միասիրտ ու 
միակամ, մեր քույր եկեղեցիների ու մեր եղբայր ժողովուրդների հետ միա­
սին, սրտեռանդ ողջունելով և օրհնելով մեծ Ավետիսը՝ «Փա ռք հրաշափառ 
Ցարութեան Քո Տէր»։

Սուրբ գրական Հայաստան աշխարհից և Ամենայն Հայոց սրբություն., 
սրբոց էջմիածնից բաշխում ենք Ձեզ բոլորիդ սերն ու խաղաղությունը հա­
րուցյալ մեր Փրկչի Հիսուս Քրիստոսի։ Ամեն։


